
PRAEPARATIO

I. Quis venit? Christus, Rex saeculorum immortalis,
qui habet in vestimento et in femore suo scriptum:
Rex Regum, et Dominus Dominantium. 1Tim. 1, 17
; Ap. 19,16.

1. Ad quem venit? Ad subditum suum, decem millium
talentorum debitorem, qui nec obolum habet unde
incipiat debitum tam ingens exsolvere. *Matt.
18,24.

III. Ad quid venit? Non ut miserum servum divendat,
et omnia ejus accipiat; sed ut ei pretium Corporis
et Sanguinis sui immensum majus debito, ad
solvendum tribuat.

ASPIRATIO
Exulta satis, filia Sion, jubila, filia Jerusalem: ecce
Rex tuus veniet tibi justus, et salvator. Zach. 9,9.

